
GOUVÈNÈ CUOMO SIYEN LEJISLASYON KI AKSELERE LISANS PWOFESYONÈL 

POU MADANM/MARI MANM MILITÈ KI NAN SÈVIS YO 
 

Lejislasyon an Ap Rekonèt Lisans yo Te Pran nan Lòt Eta yo, Akselere Pwosesis 
pou Lisans pou Madanm/Mari Manm Militè ki nan Sèvis Aktif yo Transfere  

New York yo  

 
Gouvènè Andrew M. Cuomo te siyen jodi a lejislasyon pou akselere pwosesis lisans 
pwofesyonèl pou madanm/mari pèsonèl militè ki nan sèvis aktif yo transfere New York 
ki gen lisans pou pratike nan lòt eta yo. 
 
Gouvènè Cuomo te di: “Lejislasyon bon sans sa brize baryè atifisyèl ki kreye gwo chaj 
sou fanmi militè yo epi ouvri pòt pou plis opòtinite karyè pou madanm/mari militè yo nan 
New York. Mwen fyè pou siyen mezi sa pou l tounen lwa epi koupe riban wouj initil sa 
yon fwa pou tout.”  
 
Pwojè lwa (A.4394-A/S.2947-A) la ap egzije pou lisans yo akselere epi pèmèt 
madanm/mari militè yo jwenn lisans tanporè pandan aplikasyon yo ankou.  
 
Lejislasyon an egzije Ministè Edikasyon Eta a (State Education Department, SED) pou 
akselere pwosesis lisans pou pwofesyonèl SED a sipèvize yo pou madanm/mari manm 
ki nan sèvis aktif fòs lame Ameriken, Gad Nasyonal yo, oubyen epanye moun yo 
transfere New York e ki gen yon lisans ki gen apeprè menm egzijans ki soti nan lòt eta 
yo. Li otorize SED a bay yon lisans tanporè pou madanm/mari militè sa yo pou yo ka 
pratike pwofesyon yo imedyatman pandan aplikasyon konplè pou lisans yo a ankou. 
 
Nouvo pwosesis pou lisans sa ap aplike pou tout pwofesyon SED otorize yo ki enkli 
doktè, enfimyè, fizyoterapet, enjenyè, ak pratisyen sante mantal yo pami lòt yo.  
 
Senatè Patty Ritchie te di: “Fanmi militè yo demenaje 10 fwa pi souvan pase lòt moun 
yo—yo souvan travèse limit eta ki genyen règleman ak pwotokòl diferan pou 
otorizasyon pwofesyonèl yo—e sa rann li pi difisil pou madanm/mari militè yo jwenn 
travay pou ede sipòte fanmi yo. Nan dènye ane yo, wo dirijan Fort Drum ak fonksyonè 
Ministè Defans yo te pataje avèk mwen, enpòtans pou ta genyen mezi ki pase, yo wè 
kòm yon zouti kle pou ankouraje manm sèvis militè ki fòme e ki eksperimante yo pou yo 
re-enskri. Manm militè ak fanmi yo tèlman fè sakrifis, e sa se reyèlman yon fason pou 
rann bagay yo pi fasil pou yo, lè n kreye plis opòtinite—ak pi bon opòtinite pou yo reyisi 
nan nouvo kominote kote yo afekte yo, e mwen ta renmen remèsye Gouvènè a paske li 



rekonèt enpòtans mezi sa.” 
 
Pòt Pawòl Adjwen Palman an, Felix W. Ortiz te di: "Antanke yon ansyen militè e yon 
konbatan pou koz ansyen militè yo, mwen kontan Gouvènè a te siyen lejislasyon mwen 
an pou tounen lwa jodi a. Sa pèmèt madanm/mari militè yo pouswiv opòtinite travay 
pwofesyonèl ki te pwòch yo anvan yo. Kounye a, nou sou menm liy ak majorite eta ki 
rekonèt enpòtans fanmi militè yo. Nou ta dwe toujou an mezi pou sipòte fòs lame nou 
an nan fason konsa.” 

